He Mele No ka Papa 6 2008

E huli aku, i ka mālamalama 

E huli aku, a ao ka pō ē

E noke mau ana, i ke ala pono hoʻi

A e hiki aku ana, i ka mālamalama ē.

E Jeffrey, aia nā kūpuna i mua pono ou,

Na Kealiʻi e paio no ka pono nō.

He koa wiwoʻole ʻo Kūpono ma nei one hānau,

E Kawika, Keenan, me ʻAlika (e) holo me ka mana akua ē.

ʻO Pīkake, ka pua maeʻole  nō,

He lei poina ʻole ʻia ʻo Leihāliʻa ē.

He lei hoʻohiwahiwa ʻo Pīkakelei,

A he pua laha ʻole ʻo Hepua ē.

Pā aheahe ka makani ʻo Moani lā

He ʻala onaona ʻo Keʻala ē.

ʻOhuʻohu ʻo Kanoe ma uka lā

Hoʻowehi ʻo Kuʻulani i nā lani ē.

E Kahali, e kūlia i ka nuʻu nō,

ʻAʻohe puʻu kiʻekiʻe e piʻi aʻe ē.

Apo mai i ke aloha ʻo Pumehana nō,

He aloha pauʻole ko Kuʻu(aloha) a mau loa aku ē.

He makana keia no ka Papa 6 o Ka Umeke Kaeo…Aha Hemo Kula…30 Mei 2008…me ke aloha pauole….

